
የዲፍቴሪያ መረጃ ሰጪ ወረቀት
ዲፍቴሪያ ምንድን ነው?
ዲፍቴሪያ በባክቴሪያዎች አማካኝነት በሚፈጠር አደገኛ ፈሳሽ (መርዝ) አማካኝነት የሚከሰት ተላላፊ በሽታ ነው። ኮሪኔባክቴሪየም ዲፍቴሪያ  እና ኮሪኔባክቴሪየም አልሴራንስ  ሁለት በጣም የተለመዱ ዲፍቴሪያ የሚያስከትሉ የባክቴሪያ አይነቶች ሲሆኑ ነገር ግን ኮሪኔባክቴሪየም ሲውዶቱበርክሎሲስ የተባለውም ዲፍቴሪያ ሊያስከትል ይችላል፣ ምንም እንኳ እጅግ አልፎ አልፎ የሚከሰት ቢሆንም።
ምልክቶቹ ምንድን ናቸው?
ምልክቶቹ የሚታዩት ብዙ ጊዜ ለዲፍቴሪያ ባክቴሪያ ከተጋለጡ በኋላ ከሁለት እስከ አምስት ቀናት ባሉት ጊዜያት ነው። ምልክቶቹ የባክቴሪያ ጥቃት በደረሰበት ቦታ መሰረት የሚለያዩ ሲሆኑ በጣም የተለመደው  ይህ የመተንፈሻ አካል ዲፍቴሪያ ይባላል።
የመጀመሪያዎቹ ምልክቶች የጉሮሮ ህመም፣ የምግብ ፍላጎት መቀነስ እና መጠነኛ ትኩሳት ናቸው። ከ2-3 ቀናት ውስጥ፣ በጉሮሮ እና በቶንሲል ላይ ሥሥ ሽፋን ስለሚፈጠር ለመዋጥ እና ለመተንፈስ አስቸጋሪ ያደርገዋል። በተጨማሪም ህመሙ በአንገት በሁለቱም ጎን በጣፊያ ዕጢዎች እና በሥሥ ብልቶች ላይ ዕብጠት እንዲከሰት ሊያደርግ ይችላል (ይህ አንዳንድ ጊዜ «ቡል ኔክ» በሚል ይጠራል)። 
ዲፍቴሪያ የሚያመጣው ባክቴሪያ በቆዳ ላይ አነስተኛ ቁስለቶችን በመፍጠር ተጋላጭ በሆነ የእጅ እና እግር ላይ፣ ብዙ ጊዜ በእግሮች ላይ ሰፊ ቁስለት ሊያስከትል ይችላል። ይህ ዓይነት በሽታ ኩታኒየስ ዲፍቴሪያ በመባል ይታወቃል። ቁስለቶቹ ኢምፔቲጎ በመባል ከሚጠራው ቁስለት ጋር ለመለየት የሚያስቸግሩ ናቸው።
በተጨማሪም መርዝ በማያመነጩ የዲፍቴሪያ ባክቴሪያ ዓይነቶቹም ህመም ሊከሰት ይችላል፤ ይህ በሚሆን ጊዜ ህመሙ በአጠቃላይ አነስተኛ ሲሆን አንዳንድ ጊዜ ከበድ ሊል ይችላል።  
ትኩሳት፣ የጉሮሮ ህመም፣ የአንገት ዕጢዎች እብጠት፣ በጉሮሮ ላይ ሥሥ ሽፋን ያለው እብጠት ከተከሰተ እባክዎ ጠቅላላ ሀኪም ያማክሩ።
የሚሰራጨው እንዴት ነው?
ዲፍቴሪያ ባክቴሪያ ህመሙ ባለባቸው ሰዎች አፍ፣ አፍንጫ፣ ጉሮሮ ወይም ቆዳይ ላይ መኖር ይችላል።  ብዙ ጊዜ የሚተላለፈው በሽታው ያለበት ሰው በሚያስነጥስ ወይም በሚያስል ጊዜ በአየር ላይ የሚበተኑ ነጠብጣቦች ጋር ንክኪ ሲኖር ነው። ብዙ የተለመደ ባይሆንም፣ በሽታው ያለበት ሰው ማስተላለፍ በሚችልበት ህመም ደረጃ ላይ እያለ የቆዳ ንክኪ በሚፈጥር ቅርብ ግንኙነት ምክንያትም ሊከሰት ይችላል። በሽታው ወደ ሌሎች እንዲተላለፍ የተራዘመ የቅርብ ንክኪ መኖር አለበት።
የኮሪኔባክቴሪየም አልሴራንስ በሽታ መተላለፍ ያልተፈላ ወተት ከመጠጣት ወይም ከእንስሳት ጋር ለተራዘመ ጊዜ ንክኪ በማድረግ (ለምሳሌ በእርሻ ቦታ ወይም እንደ የእንስሳት ሀኪም ሆኖ መሥራት) ሊያስከትል እንደሚችል ታይቷል።

እንዴት መከላከል ይቻላል?
የዲፍቴሪያ ክትባት በሽታውን ለመከላከል ያገለግላል እንዲሁም በጣም ውጤታማ ነው። ለዲፍቴሪያ ምረዛ ፀረ ተህዋስያን በማዘጋጀት የበሽታ መከላከያ ይፈጥራል። ክትባቱ ከሲ. ዲፍቴሪያ ከተገኘ የተጣራ እና የተሰናከለ ፈሳሽ የሚዘጋጅ ሲሆን ክትባቱን የሚወስደው ሰው በቀጣይ ህይወቱ ዲፍቴሪያ ቢያጋጥመው ሰውነቱ ራሱን ለመከላከል የሚጠቅም መከላከያ ስርዓት መፍጠር እንዲችል በሰውነቱ ውስጥ የዲፍቴሪያ መርዝ ፀረ ተህዋስያን እንዲያዘጋጅ ያደርገዋል።
የዲፍቴሪያ ክትባት በዩናይትድ ኪንግደም ቀዳሚ የክትባት ፕሮግራም ውስጥ አንዱ ሆኖ ይሰጣል። 
ሁሉም ጨቅላዎች በመጀመሪያው ዓመት ላይ፣ ብዙ ጊዜ በ2፣ በ3 እና በ4 ወራት ዕድሜ ላይ 3 ዙር ዲፍቴሪያ የያዘ ክትባት ይሰጣቸዋል። ልጆች የመጀመሪያውን የማጠናከሪያ ክትባት በ3.5 እና በ5 ዓመት ዕድሚያቸው መካከል እንዲሁም ሁለተኛውን ማጠናከሪያ በ13 እና በ18 ዓመታቸው መካከል መውሰድ አለባቸው።
በዚህ ከፍተኛ ውጤታማንት ያለው የክትባት ፕሮግራም ምክንያት አሁን አሁን ዩናይትድ ኪንግደም ውስጥ የዲፍቴሪያ መከሰት የተለመደ አይደለም እንዲሁም ዩናይትድ ኪንግደም ውስጥ የሚከሰቱት አብዛኞቹ የዲፍቴሪያ ህመሞች ቀላል እና በከፊል በተከተቡ ግለሰቦች ወይም ሙሉ ክትባት የወሰዱ እና የበሽታ መከላከል አቅማቸው ዝቅ ባሉ ግለሰቦች ላይ የሚከሰቱ ናቸው። 
ምርመራ የሚደረገው እንዴት ነው?
ምርመራ የሚደረገውበሀኪም በሚደረግ ምርመራ  እና በአብዛኛው ከጉሮሮ ላይ እንዲሁም ኩታኒየስ ዲፍቴሪያ በሚሆንበት ጊዜ ከቁስል ላይ የሚወሰድ ፈሳሽ በመመርመር ነው። መመረዝን ለመለየት እና ምርመራውን ለማረጋገጥ ልዩ የላቦራቶሪ ምርመራዎች ያስፈልጋሉ።
እኔ ወይም የቤተሰብ አባል ዲፍቴሪያ ቢይዘን ምን ይከሰታል?
ዲፍቴርያ ህመምን ለማከም ሀኪም ፀረ ተህዋስ መድሃኒት ያዝዛል እንዳንድ ጊዜ ደግሞ ፀረ-ኢንፌክሽን ሊሰጡ ይችላሉ።
የቅርብ ዕውቂያዎች፣ በአንድ ቤት ውስጥ የሚኖሩ ወይም በሽታው ካለበት ሰው ጋር የቅርብ ንክኪ ያለባቸው ሰዎች፣ በሽታው ተላልፎባቸው ስለመሆኑ የማጣራት ሥራ ይሰራላቸዋል። የቅርብ ዕውቂያዎችም በፀረ ተህዋስያን ይታከማሉ። ሙሉ የፀረ ተህዋስያን ህክምና ያገኘ ሰው ወደ ሌሎች በሽታውን ማስተላለፉ ያበቃል።
ዲፍቴሪያ ካለብዎት ወይም ዲፍቴሪያ ካለበት ሰው ጋር የቅርብ ንክኪ ከፈጠሩ እና የዲፍቴሪያ ክትባት ያልወሰዱ ከሆነ፣ ሙሉ ክትባት ይሰጥዎታል። ቀደም ሲል ተከትበው ከነበረ እና የተከተቡትም ከ12 ወራት በፊት ከነበረ፣ በሽታ የመከላከል አቅምዎን ለማሳደግ ማጠናከሪያ ክትባት ይሰጥዎታል።
ዲፍቴሪያ ዩናይትድ ኪንግደም ውስጥ ማሳወቅን የሚጠይቅ በሽታ ሲሆን፣ ይህ ማለት አንድ ሀኪም የሆነ ሰው ዲፍቴሪያ እንዳለበት ከጠረጠረ ለማህበረሰብ ጤና ባለስልጣናት ማሳወቅ አለበት።
እርስዎ ወይም የቅርብ ሰው ዲፍቴሪያ እንዳለበት በምርመራ ከታወቀ፣ የእርስዎ የአካባቢ ጤና የእንግሊዝ ማዕከል እርስዎን እና በዙሪያዎ ያሉ ሌሎች ሰዎችን ለመጠበቅ ምን ማድረግ እንዳለብዎት ምክር ለመስጠት ያነጋግርዎታል።

ተጨማሪ መረጃ የት ማግኘት እችላለሁ?
ኢንተርኔት ላይ ሊጠቀሙባቸው የሚችሉ የመረጃ ምንጮች፦

https://www.gov.uk/government/collections/diphtheria-guidance-data-and-analysis http://www.nhs.uk/conditions/Diphtheria/Pages/Introduction.aspx

እርስዎ ወይም የቅርብ ሰው ዲፍቴሪያ እንደያዛችሁ ስጋት ካለዎት፣ እባክዎ በአስቸኳይ ህክምና ያግኙ።

